
Wunderkääze brenne,
un et Weihnachtsfess, dat es vorbei.
De letzte Stunde em Johr,
jehüre einfach nur uns zwei.

Dose-Sekt, heiße Jedanke,
en Bockwoosch vun der Tanke
nä mer bruche ech nit vill,
bes se bejinnt – die letzte Rund vum Spill.

Neues Johr, neues Jlöck,
immer wigger, Stöck för Stöck,
neues Johr, neues Jlöck,
et wood och Zick.

Neues Johr, neues Jlöck,
un et kütt kein Sekund zoröck,
alles neu, alles frisch,
Pross Neujohr – op dich un mich!

Jo jo jo jo, Pross Neujohr – op dich un mich!
Jo jo jo jo, Pross Neujohr!

Dat Feuerwerk do övver’m Rhing,
künne mer vun unserem Sofa sin,
En Tiefkühlpizza, die pass och
öm zwei noch en der Ovve ren.

Statt Jlitzerkleid un Smoking,
drät mer hück Joggingbutz,
tja, et kann nur besser weede,
aff jetz do weed jede Chance jenutz!

Neues Johr, neues Jlöck,
immer wigger, Stöck för Stöck,
neues Johr, neues Jlöck,
et wood och Zick.

Neues Johr, neues Jlöck,
un et kütt kein Sekund zoröck,
alles neu, alles frisch,
Pross Neujohr – op dich un mich!

Jo jo jo jo, Pross Neujohr – op dich un mich!
Jo jo jo jo, Pross Neujohr!

Neues Johr, neues Jlöck

